
Najô Ùczba edUKaCyJNy dOdÔwK dO „pòMeraNii”, 
NR 7 (169), SÉWNIK 2023

Natalia Bigus Klasë „0” i przedszkòla

Dzél 1. Kaszëbsczé zwãczi. 
Mój pierszi dzéń na ritmicznëch 

zajmach pò kaszëbskù

Rôczimë Czëtińców do zapòznaniô sã z  nowim 
cyklã scenarników – są to materiałë do wëzwëska-
niô z nômłodszima ùczniama. Tematë bãdą parłãczëc 
kaszëbsczi jãzëk z mùzyką, bë rozwijac artisticzné 
talentë môłëch Kaszëbów, wëzwëskiwac nôtëralną 
mùzykalnosc młodszich dzecy i  jednoczasno ùczëc 
przez zabawã. Rôczimë do czëtaniô, a wprowôdza-
niô negò bédënkù w żëcé!

Céle ùczbë

Pòznawczé:
• zapòznanié sã z ùczniama, pòznanié nowëch zwro-

tów w kaszëbsczim jãzëkù;
Sztôłcącé:
• ùmiejãtnosc wësłëchaniô zmianów w mùzyce, sztôł-

towanié chùtczégò reagòwaniô na mùzyczné sygnałë, 
doskònalenié słëchòwò-rëchòwi kòòrdinacje, rozwija-
nié ùmiejãtnoscë przemieszcziwaniô sã w przestrze-
ni, doskònalenié pòprawny emisje i  intonacje głosu, 
sztôłtowanié prawidłowi pòstawë dzecka, sztôłtowa-
nié mùzyczny pamiãcë, sztôłtowanié pòczëcô esteti-
czi rëszaniô sã, sztôłtowanié mùzyczny wëòbraznie, 
sztôłtowanié kòncentracje i ùwôdżi;

Wëchòwawczé:
• rozwijanié ùmiejãtnoscë wespółdzejaniô w  karnie 

i w pôrze, sztôłtowanié wëtrwałoscë w pòkònywanim 
drãgòtów, pòbùdzenié òdpòwiedzalnotë za pòwierzoné 
zadania, sztôłcenié nawzôjnégò szónowaniô sã;

Metodë prôcë
ekspòzycje, analiticzno-percepcyjnô, problemòwò-
òdtwórczô, problemòwò-analiticznô
didakticzné pòmòce
pianino, piórka, miona ùczniów pò kaszëbskù zapisóné 
na òsóbnëch kôrtkach, pùpka w kaszëbsczim òbleczënkù 

plaN zaJMÓw

Wstãp:
1. Przëwitanié na mùzycznym sygnale.
2. Marsz wstãpny w metrum 4/4.

3. Czwiczenia gimnasticzno-rozgrzéwającé mùskle 
rãków i nóg.
a) „na bacznosc”
b) „naprãżonô lina”

4. Czwiczenia òddechòwé.

Realizacjô tematu:
1. Zapòznanié ùczniów z tematã zajmów.
2. Zabawa z mionama.
3. Zabawa „Pòdińdzë do mie.”
4. Zabawa „Pòrené zadania.”
5. Czwiczenia inhibicyjno-incytacyjné.
6. Zabawa „Mój nowi drëch.”

Zakùńczenié:
1. Przëbôczenié ò czim bëła mòwa na zajmach.
2. Pòżegnanié na mùzycznym sygnale.

MeriTOriCzNy dzél (30 min.)

1. przëwitanié na mùzycznym sygnale (0,5 min.).
Ùczniowie stoją na swòjich môlach sczerowóny skarnia-
ma w stronã szkólnégò. Szkólny witô szkòlôków, spiéwa-
jącë melodiczno przëwitanié: „Dobri dzéń”. Szkòłownicë 
òdpòwiôdają, spiéwającë: „Dobri dzéń”.

      
dzéń.o bridzéń dodo bridzéńDo bri

2. wstãpny marsz w metrum 4/4 (2,5 min.).
Ùczniowie pòrësziwają sã pò òbwòdze kòła, wëkònëjącë 
pòsobicą zgódno z mùzyką:
marsz   w kòle
biég   w „rozsëpce”
marsz   w kòle
pòdskòczi  pò całi salë
marsz   w kòle
Czwiczenié wëkònywóné je przë akómpaniamence 
szkólnégò.

Klasë „0” 
i przedszkòla

Tłómaczenié: B. Ùgòwskô.

Natalia Bigus
instruktor i chòreograf juniorsczich karnów w Ka-
szëbsczim Karnie Spiéwù i  Tuńca „Sierakowice” 
ze Serakòjc. Jakno mùzyk i instruktor tuńca spe-
cjalizëje sã w pòlsczi lëdowi tematice, le przede 
wszëtczim w  ùkòchónëch Kaszëbach. Szkólnô 
ritmiczi a sztôłceniô słëchù. 

Bôczënk: jeżle szkólny nie rozmieje grac na instrumen-
ce, mòże wëzwëskac mùzykã pùszczóną z  internetu 
abò platów. Je to téż leżnosc do zapòznaniô ùczniów 
z kaszëbsczima melodiama. Szkólny mòże téż wëzwe-
skac jinszi instrument niżlë pianino, jeżlë rozmieje grac 
abò zachãcëc do wespółrobòtë szkólnégò mùzyczi czë 
ritmiczi.

3. Czwiczenia gimnasticzno-rozgrzéwającé (3 min.).
Szkòlôcë leżą na pòdłodze w „rozsëpce” pò całi salë:
a) „na bacznosc” – ùczniowie leżą na plecach na pòdłodze; 
na pòlét szkólnégò napinają wszëtczé mùskle w pòstawie 
leżący „na bacznosc”;

b) „naprãżonô lina” – ùczniowie leżą spòkójno na plecach, 
z  rãkama pòłożonyma za głową; na pòlét szkólnégò 
napinają wszëtczé mùskle tak „cobë zamienic sã w jak 
nôdłëgszą linã”; 

Czwiczenié wëkònywóné je przë akómpaniamence 
szkólnégò.

4. Ćwiczenia òddechòwé (2 min.).
Szkòłownicë pòdchòdzą do szkólnégò i kòżdi òtrzëmùje 
piórkò. Ùczniowie stoją „w rozsëpce” pò całi salë i przez 
dmùchanié w piórkò starają sã ùtrzëmac je w  lëfce nad 
głową.

Czwiczenié wëkònywóné je przë akómpaniamence szkólnégò.

5. Zapòznanié ùczniów z tematã zajmów (0,5 min.).
Ùczniowie sedzą na swòjich môlach sczerowóny skarnia-
ma w stronã szkólnégò, a szkólny gôdô: Na dzysészich 
zajmach zapòznómë sã ze sobą. Bãdzemë téż ùżëwac 
nowëch kaszëbsczich słów.

6. Zabawa z mionama (5 min.).
Bôczënk: szkólny przërëchtowùje rëchli wszëtczé mio-
na ùczniów w jãzëkù kaszëbsczim zapisóné na kôrtkach 
i kładze przed kòżdim z nich kôrtkã z jegò mionã.
Szkòlôcë sedzą na swòjich môlach sczerowóny skarnia-
ma w stronã szkólnégò. Szkólny trzimô w rãkach pùpkã 
òblokłą w  kaszëbsczi òbleczënk, przedstôwiô sã wszët-
czima spiéwającë swòje miono w  jãzëkù kaszëbsczim. 
Pòtemù przekazëje pùpkã pòstãpnémù ùczniowi i spiéwô: 
Jak të môsz na miono? Ùczéń òdbiérô pùpkã i  spiéwô 
swòje miono: Jô móm na miono…. Zabawa trwô jaż wszët-
cë szkòlôcë sã przedstawią.

7. Zabawa Pòdińdzë do mie (3,5 min.).
Ùczniowie maszerëją pò salë zgódno z  mùzyką gróną 
przez szkólnégò. Na hasło: Pòdińdzë do mie wszëtcë 
szkòlôcë pòdbiegiwają do szkólnégò i razã ze szkólnym 
liczą do trzech: Jeden, dwa, trzë. Czej szkólny zaczinô 
znôwù grac, tej ùczniowie zôs maszerëją pò salë. Szkólny 
pôrã razy pòwtôrzô hasło.

Czwiczenié wëkònywóné je przë akómpaniamence 
szkólnégò.
 
8. Zabawa Pòrené zadania (4 min.).
Ùczniowie sedzą na swòjich môlach sczerowóny skarnia-
ma w stronã szkólnégò. Szkólny pitô jich, jaczé czinnoscë 
wëkònëją zanim jidą do przedszkòla. Pò krótczi kôrbiónce 
szkólny zaczinô grac na pianinie i prosy szkòlôków, cobë 

inscenizowelë wëmieniwóné przez niegò czinnoscë: 
przecyganié sã, mëcé zãbów, gãbë i rãków, przezeblôka-
nié sã, jedzenié frisztëkù, a czej to pòkôżą, wëchôdają do 
przedszkòla:
- marsz w kòle (jidzemë chòdnikã do przedszkòla),
- biég (zaczął padac deszcz, tej trzeba chùtkò ùcekac),
- przeskòczi (plëtë, przez jaczé trzeba przeskòczëc),
- marsz (wchôdómë do przedszkòla).

Czwiczenié wëkònywóné je przë akómpaniamence 
szkólnégò.

9. Czwiczenia inhibicyjno-incytacyjné (4 min.).
Szkòłownicë maszerëją pò salë zgódno z mùzyką gróną 
przez szkólnégò. W tim czwiczenim bãdą wëzwëskiwóné 
hasła i òdpòwiôdającé temù hasłu czinnoscë, jaczé przed 
zadanim nót je ùczniom wëklarowac:
- „hòp” – pòdskòczë na jedny nodze,
- „stop” – zascëgnij sã,
- „bãc” – przewrócë sã na pòdłogã,
- „ju” – pòwiédz „Gôdóm pò kaszëbskù”.

Czwiczenié wëkònywóné je przë akómpaniamence 
szkólnégò.

10. Zabawa Mój nowi drëch (3 min.).
Szkòłownicë maszerëją pò salë zgódno z mùzyką gróną 
przez szkólnégò. Czedë szkólny zagrô melodiã w wëso-
czim rejestrze, chùtkò dobiérają sã w  pôrë, pòdôwają 
sobie rãce na znak przëwitaniô wëpòwiôdającë swòje 
miono w  jãzëkù kaszëbsczim i  tańcëją trzimającë sã za 
rãce (pòznelë w  przedszkòlim nowégò drëcha). Czedë 
szkólny zagrô melodiã w  nisczim rejestrze, pùszczają  
rãce drëcha i  chòdzą same. Szkólny pòwtôrzô melodie 
pôrã razy.

Czwiczenié wëkònywóné je przë akómpaniamence 
szkólnégò.

11. Przëbôczenié ò czim bëła mòwa na zajmach (1,5 min.).
Szkòlôcë sedzą na swòjich môlach sczerowóny skarnia-
ma w stronã szkólnégò, a òn pitô: Czegò më sã naùczëlë 
dzysô na zajmach? Toczi sã kôrbiónka szkólnégò 
z ùczniama na temat zajmów.

12. Pòżegnanié na mùzycznym sygnale (0,5 min.).
Ùczniowie stoją na swòjich môlach sczerowóny skarnia-
ma w stronã szkólnégò. Szkólny żegnô sã z nima, spiéwa-
jącë melodiczno słowa pòżegnaniô: Do ùzdrzeniô, a òne 
òdpòwiôdają, spiéwającë: Do ùzdrzeniô. 

  
zdrze niô.ùDo

Klasë II-IV spòdleczny szkòłë
(2 ùczbòwé gòdzënë)

Wérónika Mierzwińskô	

Aczipaka w mòji szkòle

Céle ùczbë

•	 Wiédza

Ùczéń...
ͳͳ ùtrwaliwô spòdlową słowiznã sparłãczoną z far-
wama, grzëbama i òbleczenim,

ͳͳ rechùje pò kaszëbskù òd jeden do piãc,
ͳͳ rozmieje nazwac i wskazac czerënczi (w  lewò, 
w prawò, prosto);

•	 Ùmiejãtnoscë

Ùczéń...
ͳͳ bierze ùdzél w interaktiwnym òpòwiôdanim,
ͳͳ pòtrafi pasowno naniesc na mapã felëjącé ele-
mentë wëstãpùjącé w òpòwiôdanim,

ͳͳ ùkłôdô i zapisëje zdania w ksążeczce,
ͳͳ dofùlowùje zdania słowama, jaczé pòjawiłë sã 
w historijce;

•	 Spòlëznowé kómpetencje 

Ùczéń...
ͳͳ wëkònëje plasticzno-techniczną prôcã;

Metodë prôcë
indiwidualnô, prôca nad znaczenim wëbrónëch wëra-
zów (metoda „pòkażë, co to je”, „domëslë sã na spòdlim 
kòntekstu”), czwiczenié słëchaniô ze zrozmieniem 
(òpòwiedzenié ò czim je tekst, wëzwëskanié go w  kôr-
biónce i òb czas wëkònywaniô zadaniów), prôca z mapką 

Didakticzné pòmòce
òbrôzczi „Aczipaka w mòji szkòle” i mapka z drogą Aczi-
paczi do pòbraniô ze stronë na facebookù „Aczipaka”, 
kómpùter z  dostãpã do internetu, rzutnik, czwiczenié 
sprôwdzającé zrozmienié tekstu na Wordwallu 

CYG ÙCZBË
Bôczënk: ùczniowie znają ju pòstac Aczipaczi i wëbróné 
wiérztë sparłãczoné z nym bòhaterã (ùkôzałë sã w sléd-
nëch numrach „Naji Ùczbë”).

1. Szkólnô witô sã z ùczniama i pòkazëje òbrôzk Aczipa-
czi, a pòstãpno kôrbi ze szkòlôkama i przëbôcziwô we-
spół z nima spòdlowé wiadła ò bòhaterze: 
- Znajeta wa tegò knôpka? 
- Jo, to je Aczipaka. 
- Chto to je Aczipaka? 
- Aczipaka to je knôpk, jaczi rézëje pò Kaszëbach i zbiérô 
aczipaczi. 
- Dzysô prawie bãdzemë ò nim gadac. 

2. Szkólny rôczi ùczniów, bë wëgódno ùsedlë, bò òpòwié 
pòwiôstkã ò lesny przigòdze Aczipaczi, a  szkòlôcë 
mają za zadanié ùwôżno słëchac i pòmagac szkólnémù 
w òpòwiôdanim przez swòje òdpòwiedzë.

3. Szkólny rozpòczinô òpòwiôdanié (zapisënk czôrną 
kùrsywą), w  midzëczasu wëcygającë òbrôzczi z  Aczi-
paką i  pòkazëjącë je szkòłownikóm, zachãcywô jich do 
włączeniô sã w historiã przez òdpòwiedzë sparłãczoné 
z  pòkazywónym òbrôzkã (zapisënk przikładowëch 
òdpòwiedzów je zaznaczony apfelzynową kùrsywą). 

Jak wa bëlno wiéta, Aczipaka je wanożnikã. Jezdzy na 
swòjim kòle pò Kaszëbach. Równak czãsã je téż tak, że 
òn chòdzy piechti.

Tegò dnia prawie tak bëło. Aczipaka szedł bez las, rów-
nak òdkrił, że nie wzął ze sobą swòji mapë. Pòmòżeta mù 
nalezc dobrą drogã? 
- Jo!

Aczipaka szedł i szedł, jaż doszedł do rozdrożô. Pò prawi 
stronie las nie wëzdrzôł bezpieczno. Wszãdze bëłë prze-
waloné drzéwiãta. Zôs pò lewi stronie stegna bëła pùstô. 
Gdze Aczipaka mùszi terô skrãcëc – w lewò, czë w prawò? 
- W lewò!

Klasë II-IV spòdleczny szkòłë
(2 ùczbòwé gòdzënë)

Môta rëcht. Aczipaka skrącył w lewò. Doszedł do rzéczi. 
Terô nie wiedzôł, jak mô bez niã przeńc. Òbôcził, że są 
w ni kamë. Pòmòżeta mù je pòrechòwac i przeńc pò nich 
bez rzékã?

- Jeden.

- Dwa. 

- Trzë.

- Sztërë.

- Piãc.

Brawò, Aczipace ùdało sã przeńc na drëgą stronã...

Ale narôz zawiôł wiater i zdmùchnął Aczipace mùcã z gło-
wë. 

Terô òn mùszi jã nalezc. Chto widzy, gdze òna je?
- Ù górë pò prawi stronie na drzewie. 

Brawò, Aczipaka nalôzł swòjã mùcã. Terô mógł jic dali. 

Czej tak szedł, pòczuł, że bòli gò brzëch. Òn béł głodny. 
Òtemkł swòjã taszã...

Klasë II-IV spòdleczny szkòłë
(2 ùczbòwé gòdzënë)

W ni béł zesziwk, lëstë, pisadło, kùszk i kôrtczi. Co Aczi-
paka mòże zjesc? 
- Kùszka!

Aczipaka wzął kùszk i gò zjôdł. Terô z redoscą szedł dali. 

Szedł prosto, jaż ùczuł dzywné zwãczi. To bëło miaùczenié 
pùjka. Pòd jaczim grzëbã sedzôł pùjk? 
- Pòd pòtrusã. 
Aczipaka rôcził pùjka do towarzeniô mù w wanodze. Terô 
òni szlë razã. 

Czej tak szlë, tej doszlë do pòlanë. Na ti pòlanie bëłë trzë 
grëpczi lëstów. W jedny sedzała alpaka. W jaczi? 
- W czerwòny. 
Aczipaka przërôcził alpakã téż do pòspólnégò wanoże-
niô. Terô ju wszëtcë drëszë mòglë jic razã. 

Długò jesz szlë bez las i  pòdzywielë wësoczé drze-
wa i  rosnącé pòd drzewama rozmajité grzëbë: prôw-
dzywczi, peperlëszczi, kòzôczi, pãpczi, brzozôczi, 
a  i pòtrusë sã trafiłë. Szlë bez las, jaż las zaczął za-
mieniac sã w gard. Mijelë znóné chëczë, krómë i na-
rôz ùzdrzelë.... (tuwò szkólny doklejiwô òdjimk swòji 
szkòłë.)
- Nasza szkòła!

4. Szkólny rôczi ùczniów do rozwiązaniô zadaniô. 
Wëswietliwô zadanié na rzutnikù. 
Wiém, że wa bëlno słëchała, dlôte mëszlã, że nie mdzeta 
miała jiwrów z wëfùlowanim zdaniów.  

Kòd QR do zadaniô:

1.	 Aczipaka szedł bez las i mùszôł skrãcëc................. 
(w lewò).

2.	 Pózni doszedł do rzéczi i  òbôcził ........................ 
(kamë).

3.	 Czej przeszedł bez rzékã, to wiater zdmùchnął 
mù....................... (mùcã).

4.	 Aczipaka béł głodny, ale w  taszë nalôzł.................... 
(kùszka).

5.	 Nôpierwi Aczipaka nalôzł pùjka, jaczi sedzôł pòd 
.......................... (pòtrusã).

6.	 Pózni òni pòtkelë alpakã, jakô schòwa sã w   .......................... 
(lëstach).

7.	 Na kùńcu òni doszlë do mòji .......................... (szkòłë).

Klasë ii-iV spòdleCzNy szKòłë
(2 ùCzBòwé gòdzëNë)

5. Szkólny gôdô, że Aczipaka ni miôł swòji mapë 
i  rozdôwô kòżdémù ùczniowi céchùnk kôrtë: 
Më mómë kôrtã, le równak czegòs na ni felëje. 
Chcemë docéchòwac to, czegò tu felëje, a  bëło 
w òpòwiescë. 

Szkólny mònitorëje prôcã ùczniów i pò dofùlowanim 
kôrtów sprôwdzô je razã ze szkòlôkama. Na kôr-
tach nót bëło nacéchòwac to, czegò felëje tj. 
kamë, mùcã (na drzéwie), kùszka (w taszë), pùjka 
(pòd pòtrusã), alpakã (w  lëstach), grzëbë pòd 
drzewama, szkòłã i nazwã miasta / wsë. Szkólny 
rôczi szkòłowników, bë wklejilë kôrtã do zesziwkù.

6. Szkólny przedstôwiô pòstãpné zadanié: wszëtcë 
ùczniowie bãdą twòrzëc swòje ksążczi ò Aczipace. 
Nôpierwi złożita ksążeczkã. 

W ti ksążce je szesc stronów i  òbkłôdka. Titel ti 
ksążczi to „Aczipaka w mòji szkòle”. Napiszëta to 
na òbkłôdce. Terô nót je wëmëszlec, co Aczipaka 
robił z wama w szkòle. Wëmëszliwómë pò jednym 
zdanim na stronã. 

Szkòłownicë zgłôszają sã i  głosno wëpòwiôdają 
wëmëszloné zdania, a  szkólny zapisëje ùdbë na 
tôflë. Pòstãpno ùczniowie wëzwëskùją ne zdania 
i przepisëją na pòstãpnëch stronach swòjich ksą-
żeczków.
 
Przikładowé zdania do wëzwëskaniô w ksążeczce:
1. Aczipaka przëszedł do mòji szkòłë. 
2. Më sã ùczëlë kaszëbsczégò jãzëka. 
3. Më sã bawilë w kùlanié krãga. 
4. Më malowelë òbrôzczi. 
5. Pùjk i alpaka szlë pò mlékò do stołówczi. 
6. Drëszë wrócëlë dodóm. 

Czej przepiszeta zdania, pamiãtôjta, żebë na kòżdi 
stronie namalowac pasowny òbrôzk. 

7. Na zakùńczenié ùczbë szkólny zachãcywô ùczniów do zaprezentowaniô przed klasą swòjich ksążeczków. Mòże 
przëniesc pùdełkò, w jaczim szkòlôcë bãdą trzëmac ksążeczczi i w nen spòsób stwòrzëc klasową biblioteczkã przi-
gód Aczipaczi. 

wérónika Mierzwińskô  
szkólnô kaszëbsczégò i pòlsczégò jãzëka 
w Niepùbliczny Spòdleczny Szkòle „AiB” 
w Baninie.

gréta walasek 
zajimô sã malënkama do kaszëbsczich ksążków 
i cządników.

Malënczi do scenarnika są aùtorstwa Grétë Walasek.

przëniesc pùdełkò, w jaczim szkòlôcë bãdą trzëmac ksążeczczi i w nen spòsób stwòrzëc klasową biblioteczkã przi-

Ùdba na ùczbã

Katarzëna Bùtowskô

Jigra na pòwtórzenié  
abò ùtrwalenié 

słowiznë

Zasadë 
1. Jigra mòże przëdac sã w  klasach I-IV spòdleczny 
szkòłë do pòwtórzeniô abò ùtrwaleniô rozmajiti słowi-
znë np. zwierzãtów, brzadu, ògardowiznë, grzëbów, 
farwów itd. Pòniższi bédënk je przikładã ùtrwaleniô 
słowiznë ò zwierzãtach.

2. Jigrã mòże przeprowadzëc bùten, w  szkòłowi abò 
gimnasticzny salë, w aùlë, pòdług tegò jak sã widzy i ja-
czé są mòżlëwòtë. 

3. Nôleżi przërëchtowac kôrtczi z  òbrôzkama i  pòzwama 
zwierzãtów (nôlepi na grëbszim papiorze), na drëdżi stronie 
zapisëjemë lëczbã pùnktów np.: zajc – 5 pkt, wilk – 10 pkt, 
sarna – 15 pkt, sôren – 20 pkt, dzëk – 25 pkt, jéż – 30 pkt, 
lës – 35 pkt itd. Zwierzãta mògą sã pòwtarzac. Dobrze 
bë bëło, cobë kôrtków bëło przënômni dwa razë tëli, co 
grającëch.

4. Szkólny chòwie kôrtczi z  pòzwama w wëznaczonym 
môlu tak, cobë nôwëżi pùnktowónô „zwënéga” bëła 
nôcãższô do nalézeniô.

5. Sygnałã do rozpòczãcô jigrë i ji zakùńczeniô je chùtczi 
ùmówiony zwãk, np. piszczówka.

6. Ùczãstnicë rozegracji mają za zadanié òdnalezc 
w  òkreslonym czasu jak nôwiãcy zataconëch kôrtków. 
Jachtã wëgriwô ten, chto zwëskô nôwiãkszą lëczbã 
wszëtczich pùnktów z nalazłëch przez sebie kôrtków.

7. Dlô ùatrakcyjnieniô jigrë mòże przërëchtowac 3-4 kôrtczi 
BÒNUSË, na chtërnëch nie mdze òbrôzków, leno na jedny 
stronie kaszëbskô pòzwa, a na drëdżi lëczba pùnktów. Przë 
rechòwanim pùnktów pitómë sã òsobë, chtërna nalazła 
BÒNUS ò pòlską pòzwã zwierzãca, jeżlë jã pòdô pòprawno 
zwëskô dodatkòwò 20 pkt.

8. Pòzwë z  rozegracji może pòtemù wëzwëskac w roz-
majiti spòsób: ùkładac pòdług alfabétu, ùłożëc z  nima 
zdania, łãczëc z przëdôwnikama itd.

 

Katarzëna Bùtowskô
szkólnô kaszëbsczégò jãzëka, przédniczka Stowôrë 
Szkólnëch Kaszëbsczégò Jãzëka.  



8 Redakcjô: Aleksandra Dzãcelskô-Jasnoch / Kòrekta: Bòżena Ùgòwskô / Projekt i skłôd: Damian Chrul

